
1 1o, ye Yut, ye Yisas Munon inubersiau tari
eng wonou wau unebi. Ye Yems wonou umom.
End an munon yurau Qenu wonou anit iyeter
end namanimun e gaiar qgamb gumatoroum. Tain
Qenu wo sig mom angenungar igama ne Munon
inubersiau tari Yisas mon anigusub ten igo. 2End
Qenu anopuri ten igo end munon banam qige-
nungau gomon eng ne oau mein eng abari dibent
igoriner.

3-16 Imbigau munon apand ue eng

310, an yonou munon banam ten. End gigit ye
Qenu in gugum inqubeimb qamb sarau aib ebeter
end namanimun gumat aninob gemerib sig ge-
nungoum. Ego eng wogub bo gob werei ger gumat
aninob gemeribam. An mom geretut nob igo ani-
nou oau apand eng musub goat igo qob uber anit
igo eng wonou munon garau eng omboariramar.
Qenu wonou gari oau apand burau werei eng in
wonou munon yurau eng init gqereiamorei. End
munangit ger qob uber igub oau apand buremin
werei eng me songesierinerei. 4 Munon qei qo qi
sios munon yurau erobon end diab waber igour.
Qoanir Qenu ete qamarei: munon yurau eng wuri
mindigar qob ten Qenu menmant naget mom
uburubour. Wuri Qenu mogirt wab wogub Qenu
wo mi banam ar indab igo qob eng ba songesi
igour. Ende at qomon boru end gob suab qob uber

eng umi igour. Munon yurau eng wuri ininou
Munon Baraitari ne ininou Munon Aib inubersiau
tari Yisas eng mogirt wab wogub igour.

5> Mi eng an mom imbig igoumon end bo sabar
ete gqemerine igar. Qoan Munon Aib Isrel yu-
rau aib Isip end igamari oramar isuor eng. Ne
gen geret munon yurau wot me oabigumir eng
igaramor eng. ¢ Ne mi eng gor imbig igoumon
eng. Enger wuri wurinou sarau end musub me
igamari Munon Aib uyor gagam genen igamau
end wuri touri wogub wuriimurima ginam itum
aib end isub igour eng. Qenu wonou gen sasam
aib maribigor end qoat igour. 7 Ne gor qoan
ginam Sodom Gomora ne ginam aib gei qaniigour
eng wuri gor enger qomon boru soagen ebetemir
gas ende ebet igamari Qenu wuri quguragsiarei.
Mut genen oab igo eng imurima der wuri oab
uburerei. Qob goan eng in igub yari ne in Munon
Aib wonou yurau qoregen igoarar gamb. 8 Werei
eng gas ende munon yurau gei wuri aninou misir
banumbansiorub qamb ende ansiorubour. Wuri
inig mi wes-wes gaun qamb qomon boru wes-
wes ebet git goan irumbansiarau gas ende ebet
igour. Ende ebet ininou Munon Aib magqurt
gangiri big ne enger Qenu menmant gigit igour
eng qob isi wurit qamb igour. 2 Ende abari en-
ger wuri der me taui wuri qarausi igour. Enger
barai tari Maikel wo der Satan nob Moses git goan
end agunumirei. Ego Maikel wo der Satan wot
gob isi qamb gangiri big ende me abau, ue. Wo
ete nob qamarei: “Munon Aib wonou gas namat
gamb netaisieriba.” 10 Ne munon yurau gen see
eng wuri ende ue, wuri der mi qanam musub

me imbig igour eng song ar der gob boru qamb
igour. Wuri wai misir ue gas ende, wurinou git
goan qomon eng qas toat igour. Wuri eng ebet
igour end wurinomi waramb mumusiau gas ende
ebet igour. 11 Munon yurau eng wuri qoyamet ig-
orunor. Wuri Kein wonou qomon eng toat igour.
Sarau baab mi taui baub qamb gas igub igour. Ne
wuri Balam gas ende, mi gugum ebet nomon qur
baub gamb tug igour. Ne gor wuri Kora gas ende
Qenu qob omboarir igour. Qomon end wuri mom
uru irubour.

12 Qen gugum mi aib at nub qamb giumuni
Qenu munon yurau wuribanamsiaun qamb ebet
igoumon. Ende ebet igamari munon misir soa-
gen eng wuri diab Qenu menman ununsi igour.
Wuri munon mag aibt igoun qamb me ginining
igour wurinomit gas igub igour. Wuri ai quruburi
igo pisiot di igo gas ende ne ai quruburi igama
moon gusit arir igo gas ende. Ne gor wuri nam
qur wonou gent sir qur me big igo gas end. Ne
wuri nam benerimari gegeret igo gas ende. Wuri
munon yurau goan umumirei mumun igour gas
ende. 13 Wuri qomon ebet igour eng ya aib der
yaum yar igo gas ende. Yaum yar ound yab igama
ya gegeretara ound aib gaun gas ende. Qomon
boru oboub qamb me ginining igour. Tomon ya
tubub ya qur erer mubig igo gas ende. Ne tapai
wurinou wereisir toat me qib igo gas ende. End ne
Qenu qo wurinou munai ginam boru itum wobon
end genen igoarar gqamb wurit maribigorei.

14 Adam wonou wau Set tumbigi end isi yarab
Enok dariamorei. Wo igo munon boru qomon
boru eng ebet igo mom uru irunor end qob gigit

gamarel. Ete at qamarei: “Ye gaum eng Munon
Aib wonou munon yurau gau enger eng yurau
wuri nerub deriba. 15 Darab wuri uyort big wuri
sumungasieriba. Ende aba munon yurau wot
me igub igour eng wurinou qomon boru eng im-
bigar gamb. Ne gei Qenu sig-sig mom mogirt
wab wogub igour. End ne Qenu ende wuriseara
wurinou gomon boru eng dibenara gaiar qamb.”
16 Munon yurau eng mirinatarau tariigo wurinou
misir soagen eng toat ne wurinomi unum bereri
ne gangiri big qib igour. Ende at munon qei
gag wuribanamsi wurinou yurau imusi igoarar
gamb.

17-23 Oau apand werei end nonoguret igoarar

1710, an yonou yurau erogori end ininou Munon
inubersiau tari Yisas Munon Aib, wonou imbigau
yurau eng qob goan dibes qamamir eng bo misir
igub ne. 18 Ete gamamirei: “Qen sasam mi gugum
uburiner gen eng yara gab munon gei an Qenu
gomon toat igoumon eng gab igerigubour. Ende
at Qenu wo git mogirt wab wogub wurinou misirt
gomon wes-wes oboubour.” 19 Munon yurau eng
wuri sios munon yurau abari purab wes-wes isub
igour. Wuri munon yurau ag e wurinou misir eng
gas toat igour end. Qenu Igomurur wuriboopuri
me igo end.

20 Ne an yonou munon yurau banam. End
an oau apand eng aninomi qau end ibogot ari-
ramari gerent igotariner. Igomurur anboopuri-
amor ten igoumon eng ten gebi qamb igoarar.
21 Jgamari ininou Munon Aib inubersiau tari
bo darab wonou ingenungar igo eng ba dibesia

guboun. Gab genen bebereg nob igoruboun.
22 An igo munon yurau (ei wurinou oau apand
mein burab igo eng wurinonogursi igoarar. 23 Ne
munon yurau gei me oabig igour eng wuri mut
aib oab igama orubor erobon isau gas ende. End
an gand wuri ineri wuribaiar. An yari ne munon
gei wuri toubar igoarar. Ne wurinou misir qoan
eng mi goan unun aib gas ende. End an pangim
igoarar.

24,25 Qenu wonou ginamt end mismisiroau aib
igo

24 Qenu wo geemben an ii igama an maigas me
igeremunanei. Wo gari gqeemben anamar irab
wonou ginam uber end anwegiba. Qen end an
gob tatai ger igama me ginerei, an sig-sig mismisir
igoruboumon.

25 Qenu eng gari qas igoar end munon inuber-
siau tari Yisas wot in gugum bo inqubeiamorei.
End ininou Munon Barai gari qas wot ibig unum
bereri igorun. Wo sig qeretut nob, mi aib qei
wuritanami wurinou gigit igo. Qoan ir wonou
igoar eng isi yarab see ende igo, ne gen qir eng
wonou ten ende igoriba. Apand.

